
Vendim i Këshillit të Mediave të Shkruara të Kosovës ndaj 

ankesës së Gjykata Themelore në Prizren kundër Nacionale  

 

 

Këshilli i Mediave të Shkruara të Kosovës në mbledhjen e tij 

të mbajtur më 28 shtator 2023, shqyrtoi ankesën e dërguar nga   

Gjykata Themelore në Prizren kundër Nacionale lidhur me 

publikimin e shkrimit me titull “Shpërthimi në Zhur të 

Prizrenit ku mbeti i vdekur një polic, çka ka ndodhur me 

rastin e Iran Badallit?”, dhe mori këtë 

- Ankesa miratohet. 

 

 

 

 

 

 



 

 

                      

                      A R S Y E T I M 

 

 

Media ka publikuar një lajm me video me titull “Shpërthimi në 

Zhur të Prizrenit ku mbeti i vdekur një polic, çka ka ndodhur 

me rastin e Iran Badallit?”, me pretendimin se shkrimi ka 

shkelur Kodin e Mediave të Shkruara, përkatësht kapitujt II 

(raportimi i së vërtetës) dhe IV (e drejta për t’u 

përgjigjur). 

 

Lajmi është shkruar në gazetë online dhe objekt i kësaj ankese 

është video raportimi, e që sipas Kodit të Mediave ankesa 

është e lejueshme për trajtim dhe e afatshme.  

 

Pas leximit të ankesës dhe dëgjimit e shikimit të videos, 

KMShK gjen se ankesa është e bazuar. Pra, miratohet.  

 

Media ka publikuar një video në të cilën, përkundër faktit se 

raporton për një rast i cili është në procedurë gjyqësore, 

për të njëjtin rast nuk paraqitet asnjëherë ana e Prokurorit 

të Shtetit (si palë në proces), e të dëmtuarve (po ashtu palë 

në proces) dhe Gjykatës Themelore në Prizren, e cila gjykon 

mbi procesin. Media është dashur të respektojë Kodin e Mediave 

dhe në rastin konkret pretendimet e avokatëve t’ua paraqesë 

palëve në proces dhe gjykatës, si dhe të gjitha palët - 

përfshirë edhe gjykatën, t’i pyesë dhe t’i jep mundësinë që 

të paraqesin opinionin apo mendimin e tyre mbi çështjen që 

trajtohet. Mediat duhet të jenë të kujdesshme në rastet kur 

raportojnë mbi procese gjyqësore, ashtu që të paraqesin të 

gjitha palët në procedurë.  

 

Në lidhje me raportimin e së vërtetës po ashtu KMShK konstaton 

se nuk është respektuar Kodi i Mediave, pasi që raportimi nuk 

është bazuar në fakte dhe prova, por vetëm në deklarime të 

njërës palë dhe kohë pas kohe disa raporte, të cilat përfliten 

në video nga avokatët mbrojtës. Raportimi i së vërtetës 

nënkupton kur publikimi bazohet në fakte dhe burime të 

besueshme.  

 

 

 

 

 



Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


